
 

 

RESOLUCIÓN SOBRE A CONCESIÓN DUNHA SUBVENCIÓN AO ABEIRO DA MEDIDA LEADER DE 
GALICIA 2014-2020. CONVOCATORIA DE COOPERACIÓN LEADER 2018-2019. CÓDIGO DE 
PROCEDEMENTO MR710A 
 
 
 
 
 
I.- Identificación do proxecto 
-GDR coordinador: GDR 24. ASOC SEITURA 22  
-Nº de Expediente: L18-1930-24-0001 
-Titulo: “ Incorporando ilusións ”. 
-GDRS de Galicia participantes no proxecto de cooperación:  
 

Núm.de 
socio 

 

Nome do grupo do proxecto 
 

Axuda por GDR 
 

Porcentaxe do 
orzamento sobre o 
total do proxecto 

 

1 Asociación Seitura 19.440 € 21,69% 

2 Limia Arnoia GDR 10 14.040 € 15,66% 

3 a.d.r Mariñas-Betanzos 14.040 € 15,66% 

4 a.d.r Suroeste Eurural 14.040 € 15,66% 

5 a.d.r da Terra Chá 14.040 € 15,66% 

6 Comarca de Lugo (GDR 4) 14.040 € 15,66% 

TOTAIS  89.640 € 100% 

 
II.- Antecedentes 
-O 14/11/2018 o GDR coordinador presentou unha solicitude de axuda para a execución do 
proxecto citado. 
-O 28/04/2021  o equipo técnico do GDR emitiu un informe de control de elixibilidade (ICE). 
-O 18/05/2021 a Agader verifica favorablemente o ICE emitido polo equipo xestor do GDR. 
 
III.- Fundamentos legais 
-Acordo do Consello de Dirección de Agader do 10 de febreiro de 2016 polo que se aproban as 
bases reguladoras para a selección de estratexias de desenvolvemento local, para a selección e 
recoñecemento dos grupos de desenvolvemento rural como entidades colaboradoras na xestión 
da medida Leader de Galicia e para a concesión da axuda preparatoria, cofinanciada co Fondo 
Europeo Agrícola de Desenvolvemento Rural (Feader) no marco do PDR de Galicia 2014-2020, e se 
convoca o correspondente proceso de selección, publicado mediante a Resolución do 11 de 
febreiro de 2016 (DOG núm. 42, do 2 de marzo). 
 
-Acordo do Consello de Dirección da Agader do 16 de novembro de 2016 polo que se resolve a 
convocatoria sobre a selección de estratexias de desenvolvemento local e de grupos de 
desenvolvemento rural como entidades colaboradoras na xestión da medida Leader de Galicia, así 

como sobre a concesión da axuda preparatoria, cofinanciada co Fondo Agrícola de 
Desenvolvemento Rural (Feader), no marco do PDR de Galicia 2014-2020. 
 
-Convenio de colaboración do 13 de decembro de 2016 entre a Axencia Galega de 
desenvolvemento rural (AGADER) e o GDR  para a aplicación dunha estratexia de 
desenvolvemento local na medida LEADER de Galicia, cofinanciado co fondo europeo agrícola de 
desenvolvemento rural ( FEADER ) no marco do PDR de Galicia 2014-2020; modificado por 
Addenda asinada entre a Agader e o GDR o 11 de decembro de 2020 pola que se amplia a 
dotación orzamentaria para os gastos de funcionamento e de animación do GDR ás anualidades 
2021 e 2022. 
 
-Resolución do 30 de xullo de 2018 pola que se publica o Acordo do Consellode Dirección da 
Axencia Galega de Desenvolvemento Rural do 30 de xullo de2018 pola que se aproban as bases 
reguladoras das axudas para a preparación e realización de proxectos de cooperación entre 
grupos de desenvolvemento rural, ao abeiro da medida Leader (submedida 19.3), cofinanciadas co 
Fondo Europeo Agrícola de Desenvolvemento Rural no marco do Programa de desenvolvemento 
rural (PDR) de Galicia 2014-2020 (DOG núm 153, do 10 de agosto). 
 
-Resolución do 24 de setembro de 2018 pola que se convocan subvencións para a execución de 
proxectos ao abeiro da submedida 19.3 (cooperación no ámbito de Leader), da medida Leader do 
Programa de desenvolvemento rural de Galicia 2014-2020, para as anualidades 2018 e 2019, 
cofinanciadas co Fondo Europeo Agrícola de Desenvolvemento Rural (DOG núm. 193, do 9 de 
outubro ). 
 
-Resolución do 31 de maio de 2021 pola que se amplía a dotación orzamentaria da Resolución do 
24 de setembro de 2018 pola que se convocan subvencións para a execución de proxectos ao 
abeiro da submedida 19.3 (cooperación no ámbito de Leader), da medida Leader do Programa de 
desenvolvemento rural de Galicia 2014-2020, para as anualidades 2018 e 2019, e pola que se 
prevé a execución con cargo ás anualidades 2021 e 2022 ( DOG núm. 107, do 8 de xuño de 2021). 
 
 
Tendo en conta: 
- O ICE, 
-Os controis administrativos realizados sobre a solicitude de axuda. 
- Que a competencia para resolver sobre a concesión das axudas correspóndelle a persoa titular 
da Dirección Xeral de Agader por delegación do Consello de Dirección de Agader do 11 de xullo de 
2013 segundo o acordo publicado pola Resolución do 24 de xullo de 2013 (DOG nº 148, do 5 de 
agosto). 
-Que o promotor se atopa ao corrente no cumprimento das obrigas tributarias coa Administración 
Xeral do Estado, coa Seguridade Social, e non ten pendente débeda por ningún concepto coa 
Comunidade Autónoma de Galicia. 
- A proposta do subdirector de Relacións cos GDR do 11/06/2021 

RESOLVO: 
 

Conceder unha axuda ao proxecto sinalado de acordo coas seguintes condicións: 
 
 
1. O orzamento presentado e aprobado desagregado por partidas é o seguinte:  
 

PARTIDA CONCEPTO PRESENTADO ACEPTADO OBSERVACIÓNS 

A.1 Creación da plataforma 
dixital 

6000 € 6000 e  

A.2 Animación da plataforma 
dixital; Edición material 

divulgativo, Creación mesas 
Xuventude e emprego, 

Presentacións demandantes 
e ofertantes. 

83.400 € 83.400 € 

 

A.3 Establecemento de servizo 
de practicas e becas 

1.200 € 1.200 € 
 

A.4 Animación e coordinación 
interna. 

9000 € 9000 € 
 

TOTAL  
99.600 € 

99.600 € 
 

 

 
 
IVE subvencionable por ser un imposto non recuperable polo promotor.  
 
Exclúense do orzamento presentado os seguintes conceptos, polos motivos que se indican:  

CONCEPTO MOTIVO DA EXCLUSIÓN IMPORTE 

-------------------------- ------------------------------------- ----------------- 

 TOTAL  

 
2. A puntuación obtida en cada criterio segundo o baremo do grupo é a seguinte: 
 
52 puntos 
  
O proxecto tratará de que a xuventude interesada coñeza mellor as oportunidades que hai nos 
ámbitos rurais para desenvolver o seu proxecto profesional e persoal. A través de diferentes 
actividades fomentarase o emprendemento e a mellora da empregabilidade no ámbito rural: 

plataforma web de oferta e demanda de emprego e oportunidades, formación e promoción. O 
obxectivo a acadar é mellorar a permanencia e/ou retorno do talento da xuventude en territorios 
rurais. 

a) Valor engadido: 20 puntos 
Do contido da memoria do proxecto presentada polo GDR coordinador constátase que non hai 
iniciativas similares na zona. 
 

b) Resultados concretos a curto, medio e longo prazo: 15 puntos 
Como consecuencia do proxecto, se produce a implantación dun servizo consistente nunha 
plataforma que pon en contacto á oferta e demanda no mercado de traballo agrario. 
 

c) Creación de estruturas permanentes de cooperación: 0 puntos 
Non consta a creación dunha estrutura de cooperación permanente máis aló do proxecto de 
cooperación. 
 

d) Incidencia na creación de emprego ou no mantemento do tecido produtivo:12 puntos 
Consta o compromiso de crear 3,25 UTAS. Segundo o baremo se outorgan 4 puntos por cada UTA 
creada. 
 

e) Incidencia na conservación e valorización do ambiente e/ou do patrimonio natural e 
cultural: 5 puntos 

O proxecto vai incidir na valorización do ambiente por tratarse dun proxecto de emprego agrario a 
través dunha plataforma que conecta oferta e demanda. 
 

f) Implicación de entidades privadas distintas dos GDR que contribúan ao financiamento do 
proxecto e á consecución dos obxectivos: 0 puntos 

O proxecto menciona entidades potencialmente colaboradoras na execución das actuacións, pero 
non presenta compromisos concretos de financiación. 
 
 
3. O importe da subvención, que se financiará con cargo á conta orzamentaria  01.01-01/19/30-

656 811, e a % de axuda desagregado por fontes de financiamento é o seguinte: 
 
 

Orzamento 
aceptado 

99.600€ 

% Axuda 
 

90 % 

Importe da axuda 89.640€ 

Distribución por fondos 

FEADER 75% 67.230€ 

MARM 2,5% 2.241€ 

AGADER 22,5% 20.169€ 

O importe da axuda distribuirase en anualidades do seguinte xeito:  
 

ANO % TOTAL SUBVENCIÓN IMPORTE 

2021 50% 44.820,00 € 

2022 50% 44.820,00 € 

 TOTAL 89.640,00 € 

 
Esta axuda cofinánciase polo Fondo Europeo Agrícola de Desenvolvemento Rural (Feader), no 
marco da medida 19 (Leader) do PDR de Galicia 2014-2020, e encádrase na prioridade ou área 
focal 6B (promover o desenvolvemento local nas zonas rurais). 
 
 
4. Esta axuda está amparada en: 
 
 Non procede amparar esta axuda en ningún regulamento de exención. 
 
5. Esta axuda é incompatible con calquera outra que, para o mesmo proxecto e finalidade, leve 

cofinanciamento comunitario, independentemente do fondo de procedencia e da súa tipoloxía. 
En particular, será incompatible con calquera axuda cofinanciada con Feader, encadrada en 
calquera das outras medidas do PDR de Galicia 2014-2020. 

 
 
6. O prazo de execución e xustificación remata o 15 de outubro de 2022. Para os gastos 

correspondentes á anualidade 2021, o prazo de execución e xustificación dos mesmos rematará 
o 15 de outubro de 2021. Cando non se xustifique a totalidade do investimento ou gasto 
aprobado na resolución de concesión, o investimento certificarase aplicando ao investimento 
ou gasto subvencionable xustificado a porcentaxe de subvención  concedida, sempre e cando o 
investimento xustificado cumpra a finalidade ou obxectivo para o que se concedeu a axuda. 

 
7. O pagamento efectuarase na conta bancaria designada a tal efecto polo beneficiario. 
Non se efectuarán pagamentos anticipados. Poderán realizarse pagamentos á conta de 
conformidade co disposto no artigo 31.6 da Lei 9/2007, de subvencións de Galicia, nos artigos 62 e 
67 do Decreto 11/2009, do 8 de xaneiro, polo que se aproba o Regulamento da Lei de subvencións 
de Galicia, que responderán ao ritmo de execución das accións subvencionadas e aboaranse por 
contía equivalente á xustificación presentada, sempre e cando o importe de axuda solicitado sexa 
superior a 25.000 euros. O número de pagamentos á conta non poderá ser superior a tres por 
cada expediente. 
 
8. O grupo coordinador é o responsable final da execución do proxecto e o interlocutor coa 

Agader para proporcionar toda a información requirida. 
Coa aceptación desta axuda o beneficiario asume as obrigas sinaladas, con carácter xeral, na Lei 
9/2007 e no Decreto 11/2009 e, en particular, as seguintes: 
 

C
VE

: c
fD

yr
tp

f0
2

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=cfDyrtpf02


 

 

a) Cumprir o obxectivo, executar o proxecto ou realizar a actuación que fundamentou a 
concesión da axuda, de conformidade coa documentación presentada na solicitude e coas 
condicións sinaladas na resolución de concesión. 

b) Garantir a permanencia dos investimentos e o cumprimento da finalidade do proxecto 
durante polo menos 5 anos contados desde a data de notificación da resolución de 
pagamento final do proxecto. 

c)  Comunicar á Subdirección de Relacións cos GDR, a través do grupo coordinador ou, se for 
o caso, do grupo coordinador específico para Galicia, calquera eventualidade que poida 
alterar ou dificultar o desenvolvemento das actuacións subvencionadas, co fin de que 
poida modificarse o contido ou a contía da resolución, que, en todo caso, necesitará 
autorización da Dirección Xeral da Agader. A comunicación deberá realizarse, como 
máximo, no prazo dun mes desde que o beneficiario teña coñecemento da eventualidade. 

d) Facilitar á Administración autonómica, estatal ou comunitaria a información que esta 
solicite sobre a actuación subvencionada, conforme o artigo 46 da Lei 38/2003, do 17 de 
novembro, e o artigo 11 da Lei 9/2007, do 13 de xuño, de subvencións de Galicia. 

e) Comunicar de inmediato á Subdirección de Relacións cos GDR da Agader e, en todo caso, 
con anterioridade á xustificación, calquera subvención, axuda ou ingreso que para a 
mesma finalidade e de calquera procedencia solicitase ou lle fose concedida ou pagada. 

f) Someterse ás medidas de control e fiscalización que leve a cabo a Agader, así como ao 
control financeiro da Intervención Xeral da Comunidade Autónoma ou doutros órganos de 
control nacionais ou comunitarios. 

g) Conservar os documentos xustificativos en tanto poidan ser obxecto de comprobación e 
control. 

h) Comprometerse a levar a contabilidade relacionada co proxecto de cooperación segundo a 
normativa vixente que lle sexa aplicable. 

i) Proceder ao reintegro dos fondos percibidos, xunto cos seus xuros de demora, nos 
supostos previstos na normativa aplicable. 

j)  Calquera outra obrigación imposta aos beneficiarios na normativa nacional ou autonómica 
aplicable. 

k)  Levar un sistema de contabilidade separado ou ben un código contable axeitado para 
todas as transaccións relativas á operación subvencionada. 

l) Proporcionar á autoridade de xestión, aos avaliadores designados ou a outros organismos 
en que a dita autoridade delegase, toda a información necesaria para poder realizar o 
seguimento e avaliación completa do proxecto de cooperación. 

 
Os bens subvencionados quedarán afectos á operación subvencionada un mínimo de cinco anos 
desde a resolución do pagamento final, salvo que existan prazos de maior amplitude aplicables no 
ámbito da Xunta de Galicia para proxectos determinados, caso en que se aplicarán estes. No caso 
de que se subvencionen gastos dos cales resulten estudos, publicacións ou outros de natureza 
similar, garantirase o acceso de calquera interesado ao seu contido durante un período mínimo de 
tres anos contados desde a data da resolución do pagamento final do expediente. Neste senso, a 
Agader poderá en calquera momento requirir ao beneficiario que facilite a súa entrega coa 
finalidade da publicación na web da Agader. 

m) Xustificar debidamente os gastos realizados, tendo en conta que, como norma xeral, só 
serán subvencionables os gastos realizados con posterioridade á data da solicitude de 
axuda,  e efectivamente pagados antes do remate do prazo de execución e xustificación 
concedido. O grupo coordinador, ou o grupo coordinador específico para Galicia se for o 
caso, centralizará toda a información financeira e xustificativa do proxecto e presentará a 
solicitude de pagamento (anexo IX) ante a Agader na forma descrita no artigo 19.1 das 
bases reguladoras  e no prazo de execución e xustificación que establece a resolución de 
concesión. Na citada solicitude de pagamento, indicaranse os gastos preparatorios do 
proxecto e especificaranse claramente as actuacións conxuntas e as individuais, coa 
nomenclatura, estrutura e orzamento do proxecto aprobado e, se for o caso, a distribución 
destes gastos que se imputan aos grupos cooperantes que participasen na execución do 
proxecto. Deberá acreditarse o importe, procedencia e aplicación dos fondos que 
complementan as axudas reguladas nestas bases reguladoras. A xustificación da axuda 
adoptará, en aplicación do artigo 32.4  das bases reguladoras, a forma de conta 
xustificativa, á cal se refire o artigo 28 da Lei 9/2007, do 13 de xuño, de subvencións de 
Galicia. Para xustificar as actividades realizadas, presentaranse documentos orixinais das 
facturas correspondentes cun comprobante de pagamento. A data das facturas e 
xustificantes de pagamento deberá situarse dentro do prazo máximo para a xustificación 
do proxecto de cooperación. Os xustificantes deben indicar con toda claridade a que 
conceptos do orzamento previsto, presentado na solicitude e aceptados na resolución de 
concesión de axuda, se refiren. 
 

Para a xustificación dos gastos derivados da resolución de concesión de axuda, será esixible, no 
seu caso, en función dos gastos imputados, a acreditación do cumprimento dos requisitos 
establecidos na Instrución nº 1/2021 sobre a aplicación da lei 9/2017, de 8 de novembro, de 
contratos do sector público, aos GDRs pola súa condición de poderes adxudicadores que non 
teñen a condición de Administración Pública (PANAP). 
 
Cando o cumprimento polo grupo beneficiario se aproxime de modo significativo ao cumprimento 
total da actividade a que se comprometeu no documento vinculante e resulte acreditada por este 
unha actuación inequivocamente tendente á satisfacción dos seus compromisos, a Agader 
determinará a contía que corresponda pagar, atendendo ao principio de proporcionalidade e aos 
seguintes criterios: 
 
a) O grao de cumprimento da finalidade do proxecto. 
b) O nivel de execución final sobre o total prevista para o proxecto. 
c) Calquera outro criterio que deba ser apreciado segundo as circunstancias do caso 
concreto e a natureza da axuda. 

Contra esta resolución, que pon fin á vía administrativa, poderá interporse recurso potestativo de 
reposición ante o Consello de Dirección da Agader, no prazo dun mes contado desde o día 
seguinte ao da notificación, ou ben directamente recurso contencioso administrativo ante o 
Xulgado do Contencioso- administrativo de Santiago de Compostela, no prazo de dous meses 
contados igualmente desde o día seguinte ao da notificación. Tamén poderá interponerse 
calquera outro recurso que se estime oportuno. 
 
 
Santiago de Compostela 
O Consello de Dirección de Agader 
(P.D.: Acordo do 11/07/2013) 
A directora xeral da Agader 
(Asinado electronicamente) 
Inés Santé Riveira 

